ՀԵՌՈՒՍՏԱ ԵՎ ՌԱԴԻՈՀԱՂՈՐԴՈՒՄՆԵՐԻ ՊԱՏՐԱՍՏՄԱՆ ԵՎ ՀԵՌԱՐՁԱԿՄԱՆ
ՏԵԽՆԻԿԱԿԱՆ ԱՌԱՋԱԴՐԱՆՔ
«Մարդկային զարգացման միջազգային կենտրոն» (ՄԶՄԿ) հասարակական կազմակերպությունը «Փոփոխությունների թատրոն» (ՓԹ) հասարակական կազմակերպություն հետ համատեղ իրականացնում է «Հայաստանի Հանրապետությունից Գերմանիայի Դաշնային Հանրապետություն (ԳԴՀ) անկանոն միգրացիայի կանխարգելում պոտենցիալ միգրանտների տեղեկացվածության բարձրացման միջոցով» ծրագիրը, (այսուհետև՝ Ծրագիր): Ծրագիրը ֆինանսավորվում է ԳԴՀ Արտաքին գործերի դաշնային նախարարության կողմից։
Ծրագրի ընդհանուր նպատակն է՝ գիտակցված և հիմնավորված ընտրության հնարավորություններն ընդլայնելու միջոցով նպաստել ՀՀ քաղաքացիների՝ Եվրոպական միություն, մասնավորապես Գերմանիայի Դաշնային Հանրապետություն անկանոն արտագաղթի կանխարգելմանը։ 

Ծրագրով նախատեսված են մի շարք փոխկապակցված գործողություններ և միջոցառումներ, այդ թվում՝ անկանոն միգրացիայի մարտահրավերների և վտանգների մասին հայաստանցիների իրազեկվածության մակարդակի բարձրացում՝ հեռուստա և ռադիոհաղորդումների պատրաստման և հեռարձակման միջոցով։ 

Ծրագրի ընթացքում նախատեսվում է նախապատրաստել/նկարահանել և հեռարձակել 3-ական հեռուստա և ռադիոհաղորդումներ։ 

Հաղորդումները կարող են լինել բանավեճի, թոք-շոուի, քննարկման կամ որևէ այլ ձևաչափով։ Հեռուստահաղորդումները կարող են ունենալ 40-ր-ից մինչև 1,5 ժամ տևողություն՝ կախված առաջարկվող ֆորմատից, ռադիոհաղորդումները՝ 20-ից մինչև 30 րոպե։
Հաղորդումները կարող են ունենալ հետևյալ թեմաները.

· Ի՞նչ է «ապաստան հայցելը», կամ, ինչպես հասարակության շրջանում է տարածված, «հանձնվելը», ո՞ր դեպքերում և ինչ պայմաններում կարող է բավարարվել ապաստանի հայցը,
· Միգրացիա բուժման նպատակով. ակնկալիքներ և իրականություն։ Անվճար առողջապահական ծառայություններ ԵՄ երկրներում. առասպե՞լ, թե իրականություն,

· Հուսահա՞տ, պատեհակա՞ն, թե գիտակցված որոշում,

· Դեպի ԵՄ երկրներ կանոնավոր միգրացիայի հնարավորությունները. ընտանիքի վերամիավորում, կրթություն, աշխատանք և այլն, 

· Վերադարձ և վերաինտեգրման օժանդակություն Հայաստան վերադարձողներին։
Թեմաների ընտրությունը չի սահմանափակվում առաջարկվող շրջանակով։ Սակայն, դրանք պետք է ընտրված լինեն այնպես, որ ուղղված կլինեն անկանոն միգրացիայի մարտահրավերների և վտանգների մասին հայաստանցիների իրազեկվածության մակարդակի բարձրացմանը։ 
Հաղորդումներին կարող են մասնակցել ՀՀ պատասխանատու պետական մարմինների պաշտոնյաներ, միգրացիայի ոլորտում ծրագրեր և գործառույթներ իրականացնող միջազգային և հայաստանյան քաղաքացիական հասարակության կառույցների ներկայացուցիչներ, միգրացիայի «լավ» կամ «վատ» փորձառություն ունեցող քաղաքացիներ և այլն։
Հաղորդումները պետք է.
· կոչ անեն խուսափել արտերկիր մեկնելու մասին չգիտակցված և հապճեպ որոշում կայացնելուց, 
· ներկայացնեն արտերկրում անօրինական հիմքով բնակվելու խնդիրներն ու վտանգները, 
· փախստականի կամ կացության որևէ կարգավիճակ ձեռք բերելու սահմանափակ հնարավորությունները,

· կացության հայցի մերժման կամ վտարման որոշման կայացումից հետո մարդու կյանքում տեղի ունեցող փոփոխություններն ու ձևավորվող իրականությունը, ինչպես արտերկրում, այնպես էլ վերադարձից հետո՝ հայրենիքում, 

· օտար երկրում անկանոն միգրանտի համար կրթական, սոցիալական, առողջապահական ծառայություններից օգտվելու, աշխատանք գտնելու սահմանափակումները, դրանց մասին հասարակության մեջ շրջանառվող միֆերն ու ակնկալիքների չարդարացման վտանգներն ու հետևանքները, այդ թվում՝ հայրենիքում սոցիալական, ֆինանսական կապիտալի, եկամտի աղբյուրի կորուստ, դրանց վերականգնման դժվարություններ ու մարտահրավերներ,
· անկանոն միգրանտի ընտանիքի, հատկապես երեխաների ապագայի անորոշությունը, նրանց կրթության և այլ սոցիալական կարիքների բավարարման կազմակերպման սահմանափակումները, օտար երկրում բնակության ընթացքում մայրենի լեզվի կորստյան վտանգը, նրանց վերադարձի անխուսափելիությունը, վերաինտեգրման խնդիրներն ու դժվարությունները,
· կարող են պարունակել անկանոն միգրացիայի կանխարգելմանն ուղղված այլ ուղերձներ։
Հաղորդումների թիրախ խումբը ՀՀ քաղաքացիներն են. 
· նրանք, ովքեր հստակ չիմանալով այսպես կոչված «հանձնվելու» էությունը, պատրաստվում են դիմել այդ քայլին՝ որպես իրենց առջև ծառացած խնդիրների լուծման ճանապարհ, 

· առողջական խնդիրներ ունեցողները, ովքեր ակնկալում են էժան, իսկ ավելի հաճախ՝ անվճար, բայց որակյալ բուժում ստանալ արտասահմանյան կլինիկաներում, 
· երիտասարդները, ովքեր ակնկալում են ստանալ անվճար և, միևնույն ժամանակ, բարձրորակ կրթություն, 
· երիտասարդ ընտանիքները՝ երջանիկ ընտանիք ու անհոգ կյանք ձևավորելու ակնկալիքով,

· նրանք, ովքեր ակնկալում են բարձր վարձատրվող աշխատանք գտնել օտար ափերում։
Նախապատրաստում և համագործակցություն.
Հաղորդումների մշակման և նախապատրաստման ընթացքում ծառայություն մատուցողը պետք է սերտորեն համագործակցի ՄԶՄԿ ծրագրային թիմի հետ: ՄԶՄԿ ծրագրային թիմը կօժանդակի ինչպես թեմայի ընտրության, այնպես էլ հաղորդման բանախոսներին ընտրելու և հրավիրելու հարցում։ ՄԶՄԿ Ծրագրային թիմը մասնագիտական խորհրդատվություն և օժանդակություն կտրամադրի նաև հաղորդման պատասխանատու լրագրողին (լրագրողական թիմին) հաղորդումը նախապատրաստելու ընթացքում։
Ծառայության արդյունքը.
Ծառայություն մատուցողը (մեկ հեռուստաընկերություն, մեկ ռադիոընկերություն) պետք է.

· մշակի, նկարահանի/ձայնագրի և հեռարձակի 3-ական ռադիո և հեռուստահաղորդումներ՝ ըստ նախապես պայմանավորված ձևաչափի և տևողության,
· հաղորդումները հեռարձակի այնպիսի ժամի, որպեսզի հնարավոր լինի ընդգրկել հնարավորին լայն լսարան,

· կրկնի հաղորդումների հեռարձակումը առնվազն 1 անգամ, 
· ՄԶՄԿ-ին տրամադրի հաղորդումների ձայնագրված պատճենները թվային որևէ ընդունելի ձևաչափով։ 
· Ծառայությունների արդյունքները, ՄԶՄԿ հանձնելուց հետո, համարվելու են ՄԶՄԿ սեփականությունը։ 
· Ծառայություններ մատուցողը պետք է ապահովի հաղորդումների ընթացքում կիրառվող վիդեո և աուդիո նյութերի, հետազոտությունների, ներկայացվող տվյալների և այլ տեղեկությունների նկատմամբ երրորդ անձանց իրավունքների ու հաղորդման մասնակիցների անձնական տվյալների պաշտպանությունը՝ ՀՀ օրենսդրությամբ սահմանված կարգով։
Ծառայությունների մատուցման ժամկետները.

Ծառայությունները մատուցվելու են 2019թ. օգոստոսից – դեկտեմբեր ամիսներին՝ ՄԶՄԿ հետ համաձայնեցված ժամանակացույցով։
